
Nd. 463. Frumvarp til laga [138. mál]
um breyting á lögum nr. 68/1966,um iðnfræðslu.

(Eftir 2. umr. í Nd., 8. marz.)

16. gr. laganna orðist svo:
Iðnfræðsluskóla stjórnar 5 manna skólanefnd. Ráðherra skipar skólanefnd til

fjögurra ára i senn, nema fulltrúa nemenda til tveggja. Skulu þrir skipaðir eftir
reglum, sem ráðherra setur samkv. tillögum bæjarstjórna og sýslunefnda, sem aðild
eiga að iðnfræðsluskóla skólaumdæmis. Einn kjósa nemendur skólans samkvæmt
reglugerð, sem ráðherra setur. Hinn fimmta skipar ráðherra án tilnefningar, og
skal hann vera formaður. Varamenn skulu valdir á sama hátt. Standi eitt sveitar-
félag að skóla, skipar sveitarstjórn þrjá skólanefndarmenn.

Að minnsta kosti tveir þeirra, sem bæjarstjórnir eða sýslunefndir tilnefna í
skólanefnd, skulu vera iðnlærðir.

1. gr.

2. gr.
1. málsl. 20. gr. orðist svo:
Skylt er að taka i iðnskóla til iðnnáms í þeim iðngreinum, sem kenndar eru

við hlutaðeigandi skóla, alla þá í umdæmi skólans, er gert hafa löglega námssamn-
inga eða fullnægja að öðru leyti settum skilyrðum, sbr. þó 45. gr.



Á eftir 2. tl. 22. gr. komi:
Iðnfræðsluráð getur áskilið, að fengnu samþykki ráðuneytisins, að nemandi

hafi hlotið tiltekna lágmarkseinkunn á miðskólaprófi i einstökum námsgreinum
svo og i aðaleinkunn.

Þá er ráðherra heimilt, að fengnum tillögum iðnfræðsluráðs. að ákveða, að al-
menn inntökuskilyrði i iðnfræðsluskóla skuli vera staðláð gagnfræðapróf. Slik
breyting skal tilkynnt með a. m. k. eins árs fyrirvara.

3. gr.

4. gr.
Aftan við 28. gr. komi ný mgr., svo hljóðandi:
Iðnfræðsluskólar skulu greiða slysatryggingariðgjald samkvæmt lögum um al-

mannatryggingar vegna þeirra nemenda, sem nám stunda í verknáms skóla iðnað-
arins, enda séu þeir nemendur ekki á staðfestum námssamningi.

A eftir 2. tl. 35. gr. komi:
3. Hafi nemandi fatlazt, andlega eða líkamlega, meðan á námstíma stendur eða

áður, en telst þó fullgildur verkmaður í sumum þáttum iðngreinar, enda hljóti
slíkur nemandi aldrei meistarabréf, þótt hann standist verklegt próf.
Menntamálaráðuneytið getur veitt heimild til þess, að umsækjandi gangi undir

verklegt próf í iðngrein án skólanáms, enda liggi fyrir:
A) Umsögn viðkomandi iðnaðarmannafélags.
B) Umsögn iðnfræðsluráðs.
C) Umsögn meistara og vottorð um, að viðkomandi hafi unnið við iðnina i 10 ár.

Standist umsækjandi prófið, öðlast hann sveinsbréf, sem veitir ekki réttindi til
meistarabréfs siðar.

5. gr.

1 stað 1.-3. mgr. 44. gr. komi:
Rikissjóður greiðir helming stofnkostnaðar iðnfræðsluskóla, en hlutaðeigandi

sveitarsjóðir hvers skólaumdæmis, sbr. 12. gr., helming, eftir þvi sem nánar er
ákveðið i lögum nr. 49/1967, 7. og 11. gr.

Nú verður ekki samkomulag milli aUra sveitarfélaga i skólaumdæmi um að
standa sameiginlega að iðnfræðsluskóla, og getur þá ráðherra heimilað þvi sveitar-
félagi, þar sem skólasetur hefur verið ákveðið skv. 12. gr., að standa einu eða ásamt
fleirum að skólanum á móti ríkissjóði.

6. gr.

7. gr.
45. gr. hljóði þannig:
Rikissjóður og hlutaðeigandi sveitarsjóður, - sveitarsjóðir, ef fleiri en eiU

sveitarfélag standa að skóla, - greiða rekstrarkostnað iðnfræðsluskóla i samræmi
við lög nr. 49/1967, eftir því sem við getur átt.

Standi sveitarfélag ekki að iðnfræðsluskóla, skal það greiða námsvistargjald til
þeirra skóla, sem nemendur úr sveitarfélaginu sækja. Sveitarfélag nemanda telst í
þessu sambandi lögheimili þess atvinnurekstrar, er nemandinn stundar iðnnám við.
Stundi nemandi nám við verknámsskóla iðnaðarins án þess að vera kominn á náms-
samning hjá meistara, skal lögheimilis sveit nemandans greiða námsvistargjaldið.

A sama hátt ber sveitarfélagi að greiða námsvistargjald, ef nemendur úr sveitar-
félaginu verða að sækja skóla annars skólaumdæmís, vegna þess að iðngreinin er
ekki kennd i skólaumdæmi sveitarfélagsins.

Námsvistargjald samkv. lögum þessum er fullt framlag sveitarfélags samkv.
1. mgr. þessarar gr. svo og greiðsla miðað við eðlilega afskrift stofnkostnaðar sam-
kv. 44. gr. þessara laga. Menntamálaráðuneytið ákveður árlega námsvistargjald að
fengnum sameiginlegum tillögum þeirra sveitarstjórna, sem að rekstri viðkomandi
skóla standa.



Jöfnunarsjóður sveitarfélaga, sbr. lög nr. 69/1962, annast uppgjör námsvistar-
gjalds samkvæmt þessari grein, milli þeirra sveitarfélaga, sem í hlut eiga hverju
sinni, af framlagi sjóðsins til þess sveitarfélags, sem inna á greiðslu af hendi, enda
hafi viðkomandi sveitarstjórn samþykkt greiðsluskyldu sína.

Ráðherra ákveður skólagjald í iðnskólum og meistaraskólum, svo og þátttöku
nemenda í verknámsskólum í efniskostnaði, að fengnum tillögum iðnfræðsluráðs.
Gjöld þessi svo og hreinar tekjur af skólaverkstæðum og skólavinnustofum koma
til frádráttar rekstrarkostnaði, áður en honum er skipt.

8. gr.
Lög þessi öðlast þegar gildi.


